
Бувч!авурттаин лаикьну х!адур хьун

Гьашинусса шинал ца 
яла агьамсса масъала хьанай 
бур Аьрастанал Федерациялул 
Президент увч1аву. Мунихтуну 
бувч1авуртту саргъунну ва 
сакиншиннарай т1айла дук 
каву мурадрай гьарца к1анттур 
дай дуван аьркинни лайкьсса 
х1адуршинна.

Январьданул 9-нний 
районналул администрация- 
луву хьусса совещаниялий 
муниципальный районналул 
бак1чи С.Х1.Сулаймановлупгу 
бувч1ин бунни бувч1авурттал 
масъала хъинну хъуннасса 
агьамшиву дусса бушиву. 
Бувч1авуртту саргъунну ва 
сакиншиннарай шаву мурадрай 
к1анттул администрациярдал 
бак1читурал аьркинну бур 
ЗАГС-рал ва УФМС-рал 
органнащал цалийн дуч1ан 
дуван избирательтурал сиях1.

ТИК-рал председатель- 
ная т1алав бунни гьантулун 
к1ийла цанма баян буллан 
избирательтурал сиях1ру т1ай- 
ла дац1ан дувавриясса ин
формация. Мукунма т1алав-

шинна дунни районналул ад- 
министрациялул виваллил 
политикалулсса буллалисса 
отделланул хъунама Щ. 
Х изриевлуя гьарцагу 
шяраваллаву к1и-к1ира 
баннер лач1авриву ялув 
ац1ан, цавугу баян булла 
лисса 2018-ку шинал 
мартрал 18-нний Аьрасат- 
нал Президент увч1лач1исса 
бувч1авурттая . Ми цирдагу 
лач1ун аьркиншиву ца 
шяравун бухлаххисса, цагу 
шярава буклаккисса 
к1анттрудай.

Мукуннасса баннерду 
лач1ун аьркинну дур гьар
цагу шяравусса куль 
туралул къатрал ч1ир ттай.

И зби рательтурал  
сиях1ру т1айла дац1ан 
дурсса дувавриву ЗАГС- 
рал, УФМС-рал ва к1ан 
ттул администрациярдал 
бак1читуращал дуллан 
ж аваблувсса зузалтгу 
ккаккан бунни.

Январьданул 19- 
ннийгу хьунни шяравал 
лавусса избирательный 
комиссиярдал председа 
тельтуращалсса совеща 
ниегу. Шикку бувч1ин 
бунни бувч1авурттайн 
х1адур шавриву коми 
ссиярттал хьхьич1 
бавц1усса масъалартту.

Конкурсрал жямру дунни
Ларгсса шинал ахир- 

даний, яний декабоьданул 27- 
нний районналул обра- 
зованиялул управдениялий 
хьунни дуклакки оьрч1ал 
дянив наркотикирттайн 
къарш ийсса даву дачин 
даврил школардал дянивсса 
конкурсрал жям дуваву.

Ш икку жям дуллай 
районналул администрация- 
лул бак1чинал заместитель 
М.Чаринов авц1уна дуклакки 
оьрч1арал дянив дачин 
дурсса, наркотикирттая 
бурувччун оьрму бутан 
дуклакки оьрч1ан лахьхьин 
баврил агьамшиврий. Жа- 
гьилсса ник спортрахун маш- 
гьул хьун бувну, ц1уллу- 
сагъну оьрму бутан лахьхьин 
баврил агьамшиврий.

Дурсса жямардийн 
бувну конкурсраву 1-мур 
к1ану буллунни Ч1яйннал 
школалун, 2-мур к1ану Хъус- 
ращиял школалулн ва 3-мур

к1ану Ккуллал 2-мур 
школалун.

Суратрай; 1-мур к1ану 
бувгьусса Ч1яйннал

школалул директор 
нахьхьун диплом тапшру 
буллай.

Жула печатьрал
кьини

Утти аьдатравун дар- 
гьуну дур гьарца шинал ян
варьданул 13-нний Аьрасат- 
нал печатрал кьини к1иц1 
лаглагаву. Дунияллий интер
нет, телевидение, радио да- 
къасса ч1умал газетру ва 
журналлу бия яла сий думий, 
агьалийнавун ц1у-ц1усса ха- 
варду лавсун бук1лак1имий.

К1улсса куццуй, Аьра- 
сатнаву цалчинсса газета 
бувккуссар 1703-ку шинал, 
Аьрасатнал паччах1 Петр 
цалчинманал указрайн бувну 
цалчинсса номер «Ведомо- 
стирдал» Москавлив ва Сан- 
кт-Петербрглив ита- 
бавкьуну. Шинну наниссак 
сса газетирттал аьдад 
цалнияр цал гьарза хъанай 
дарчуссар. 1914-ку шинал 
нин ми итабакьлакьисса га
зетирттал аьдад 3 азарун- 
нийн дирссар. Газетру гьар- 
зану итабакьлакьавринсса 
шарт1ну хьуссар 1870-ку 
шинал императорнал ихтияр 
дулаврийну почталул отде- 
лениярдай подпискарду 
кьамул дуллансса.

Совет х1укуматрал за- 
маннай печатьрал кьини 
к1иц1 лагайссия майрал 5- 
нний Совет печатьрал кьини 
х1исаврай.

1991-ку шинал РС
ФСР- данул Верховный Со- 
ветрал Президиумрал кьа 
мул бувсса х1укмулийн

бувну печатьрал кьини 
к1иц1 лагаву хьхьич1расса 
кьяйдалийн дурцуссар, яний 
к1иц1 лаглан байбивхьуссар 
январьданул 13-нний Аьра
сатнал печатьрал кьини х1и- 
саврай.

Х1исав дурсса ч1умал 
2009-ку шинал билаятрай 
итабакьлай бивк1ун бур 
3300 печатьрал изданиярду, 
мигу хъанай бур 2000-ку 
шиналнияр цалва бач1ийла 
ххишаласса. Ванил буслай 
бур цуксса ч1явучинсса 
информация гьарза хъанар- 
чагу, газет-журналлахсса 
т1алавшинна ва миннул сий 
хъунасса душиву.

Шиккува дак1нийн бу
тан бур Аьрасатнал печать- 
раву агьамсса к1ану бугьлай 
бушиву миллатирттал 
мазурдий буклаккисса 
газет- журналлалгу.

Жула респуликалий 
цалчинсса газета бувккун 
бур 1906-ку шинал 
«Дагестан» т1исса ц1анилу. 
Муния махъ Лакрал ва 
Дагъусттаннал, масъалар 
ттан хас бувсса газетарду 
итабакьлай бивк1ссар 
С а н к т - П е т е р б у р г л и в  
С.Х1абиев редакторну «За 
ря Дагестана», «Мусуль
манская газета» т1исса 
газетарду. Т1айлассар, ми 
лахъи къалавгуссар ва ч1ал 
къавхьуну лакьин бувссар. 
Муния махъгу Темирхан-

(Ахир2-мур лаж.)

Тяхъашиврущал
Махъсса заманнай 

ц1усса шин хьуна дакьаврнл 
байран, му жула аьдат рац1ун 
дарх1усса байран дакъар 
т1ий, му байран налия 
махъаллнл хьун булла лисса 
хьуна бакьларчагу, хъуннасса 
тяхъашиврий ва шадлугърай 
хьуна дар кьунни жула 
районналул щархъаву.

Декабрьдануп 29-нний 
Ваччав бавт1уну бия район
налул щархъавасса вакилтал 
ц1усса шин хьуна дакьаврин 
хас дурсса шадлугърай гьур- 
тту хьун.

Ваччав - райцентрда- 
нийсса майданналий бавт1у- 
миннащал хьхьич1 ц1усса 
шинащал барча буллалисса 
махъ лавхъуна районналул 
администрациялуп виваллил

ц1усса шинавун
политикалулсса буллалисса 
отделланул хъунама 
Щамхал Хизриевлул.

- Х1урмат бусса райо
нналул жямат! Х1урмат ла- 
вайсса хъамал! Ял ату 
нанисса шинал жям дуллай, 
к1иц1 лаган ччай бур,жура 
тамансса ккаккияртту хьун 
дуршиву социально-эко 
нимический хьхьич1уннай 
шавриву. Вай жула гьар 
кьинисса зах1матрайну хьун 
дурсса ккаккиярттур. Жула 
оьрмулувусса гьарцагу 
т1ааьн бакъамур, кьурч1и- 
мур духсса шинащал 
гьаннав, ц1усса 2018-ку шин 
дянивун духханнав ххари 
ш и в у р т т а щ а л ,  
буллугъшиврущал, ц1уллу- 

(Ахир2-мур лаж.)

Жула печатьрал кьини

(Дайдихьу 1-мур лаж.)
Щурагь Гьарун Саэдов 

итабакьлан ивк1ссар 
«Илчи» газета муния махъ 
«Чаннац1уку» газетарду.
Ёакку мазрайсса бакъасса 
гу тай шиннардий итабакь 
тай бивк1ссар дагъуст 
ганнал цайми миллатирттал 
мазурдийсса газетру ва 
журналлу.

Ц1анасса ч1умал жула 
республикалий лаку мазрай 
итабакьлай бур республи- 
<алул «Илчи» газета, шанна 
районналул газетарду, 
ианма лич1и-лич1исса
журналлу, динийсса масъа 
трттан  хас бувсса газета 
за цаймигу печатьрал 
изданиярду.

Хьхьич1сса шиннардих 
эурувгун районналий агьалий 
чан хъанай, каши дусса жа- 
гьилмий хъиннува чан 
хъанай бухьурчагу, жула 
районналул газетралгу бур 
ч1умун лавхьхьусса под

писчиктал ва газетрал дав 
риву гьурттушинна дулла 
лимий.

Барча буллай газетрал 
зузалт, газетрал давривух 
хьхьич1унсса гьурттушинна 
дуллалисса селькортал, ци- 
нявппагу газета буккулт 
печатьрал байран кьинилу- 
щал ч1а т1ий буру ц1уллу- 
шиву, дуллалимуниву т1айла- 
бац1у, гьарца газетрал номер- 
даний цума-цагу ххари 
уллалисса ц1у-ц1усса хавар- 
ду бук1лак1аву.

Ххарину бия оьрч1ру
(Дайдихьу 1-мур лаж.)
28-нний декабрьданул 

хьунни утренник Ккуллал 
ияраваллил библиотекалу- 
ву 2018-ку шин хьуна дакь- 
тайсса, к1ивагу школагу, 
эиблиотекагу, СДК-гу ца
пуну.

Утренник т1ирт1унни 
эиблиотекалул хъунмур 
Аь.Х1ажиевал, ванил був 
:унни чан-кьансса ц1усса 
иин хьуна дакьаврил исто 
жя.Нук1у заманнай ц1усса 
иин хьуна дакьайсса дир- 
<1ун дур Аьрасатнаву 
мартрай гьарзадрал мархри 
ц1у лаглайсса ч1умал. 1699- 
1700-ку шин дайдихьлийсса 
ч1умал Петр1 х1укмулийн 
бувну баян бувну бур ц1усса 
иин дайдихьлан 31-1 январь- 
данул хъинну ялувгу авц1уну 
ур ва байран тяхъану, ххуйну, 
эьрч1ру ххари буллай дуван.

Ч1юлугу байсса бив- 
<1ун бур бяълилул мурхьру. 
лка ч1юлу буллай байби- 

вхьуну бур Англиянаву ва 
ерманнаву, му аьдат дирну 

дур жуч1аннагу.
Нук1у заманнул халкь 

шхну бивк1уну бур, мур- 
хьирдаву оьссагу, хьинссагу 
рух1ру ладирк1ун дик1ай- 
:сар т1ий, мунияту ч1юлу 
байсса бивк1ун бур мурхьру 
рух1ру хъинритан, ч1юлугу 
байсса бивк1ун бур ахъулс- 
ри ларххуну гьивч-буллугъ- 
ииву, ккунукру-оьрму, ма- 
<ьара-аллагьнал буллугъ- 
ливу. Укун ч1юлу бувну 
эьсса рух1ру вайннул лихъан

дайссар т1ий...
Хъирив махъ буллуна 

оьрч1арахьхьун. Оьрч1арал 
оьвкуну уккан увна Дякъил 
ттатта ва марххала душ був- 
ккуну, оьрч1ру барча бунни 
ялун найсса ц1усса 2018-ку 
шинащал, ч1а кунни ц1уллу- 
шиву, дуккавриву т1айлабац1у.

Дякъил ттатта-гьурала 
оьрч1ру, цукун ци хаварду 
лавсун бувк1ру Елкалуч1ан.

Оьрч1ру-Дякъил тта- 
ттай жу вич1ан балайрдащал, 
къавт1авурттащал, ссигъра- 
щал бувк1ру.

К1ивагу школалул оьр- 
ч1ру бувк1уну бия библиоте- 
калувун 1-4 классравун биян- 
нин. Оьрч1ру хъинну ххуйсса 
гьурттушиву дуллай хъинну 
тяхъасса утренник хьунни. 
Оьрч1аран х1адур дурну дия 
подарокру. Подаркарду дуван 
кумаг бувну бия админист- 
рациялул бак1чи Аьлиев 
Рамазаннул ва племхозрал 
хъунама Кьурбанов Чупа- 
лавл, вайннахь хъунмасса 
барчаллагь увкунни библио- 
текалул зузалтралгу ва СДК- 
лул зузалтрал . Вай оьрч1ру 
цуксса ххари бувну бурив, 
муксса ххаришиву хьуннав 
т1ий буру, ва барча т1ий буру 
ялун дурк1сса 2018-ку шин 
цинявгу Ккуллал районналул 
жяматрахь, ч1а т1ий буру 
ц1уллушиву, т1айлабац1у.

Хъинну ххарину оьрч1- 
ругу лавгунни учительталгу 
барчаллагьрай укун оьрч1ру 
ххари бунни т1ий.

Аь.Х1ажиева

Тяхьашиврущал ц1усса шинавун
(Дайдихьу 1-мур лаж) 

буллугъшиврущал, ц1уллу- 
сагъшиврущал ва талих1- 
ращал. Ялун нанисса ц1усса 
шинащал, дустал!- увкуна 
цала барча бавриву Щ.Хиз 
риевлуп.

Муниципальный район
налул бак1чинал заместитель 
С.Ильясовал шадлугърайн 
бавт1усса ятинсса оьрч1ан 
дуллуна подарокру ва арцуй- 
нусса конвертру Дагъуст- 
таннал Халкьуннал Собра- 
ниялул депутат Аьбдуп Расу- 
ловлул чулухасса.

Хъирив шикку ккаккан 
дунни тяхъасса концерт 
районналул Аьрасатнал хал
кьуннал аьдатирттайсса куль- 
туралуп центрданул зузалтрал, 
ш яраваллавусса оьрч1ал 
творчествалул къатрал кол- 
лективиртал х1адур дурсса. 
Дякъил ттаттал ва Марххала 
душнилгу оьрч1арайх дар- 
ч1унни ц1ушинан хас дурсса 
подаркарду.

Х ъ у с р а щ и я л  ш я р а в у
Дарусса, чансса духьур- 

чагу к1интнил кьини духьувкун 
ч1арак1лу дусса кьини. Лакку 
зунттурдал дяниву районналул 
зуманив дирхьусса Хъусра
щиял шяравалу. Елка бац1ан 
бувсса школалул х1аятрава 
ябивтсса ч1умал, вил дак1 ду- 
ссар зунттурдал исвагьий- 
шиврул гьанавиххи дуллай. 
Архсса зунттавусса шяравал- 
лил х1аятравун жущалла ц1у- 
сса шин хьуна дакьин бувк1ун 
бия ттарлил мурхь. Буниялагу 
щин пикри хьуну бивк1ун 
бухьурчагу ва мурхь байран- 
налул «жалин» буван га хъинну 
ххуйсса пикри хьуну бивк1ун 
бур.Туну к1инттул гьарца зат 
марххалттанил к1уч1 дурсса 
ч1умал, укун щюллисса 
мурхьирал лагма къавт1ий 
ц1усса шин хьуна дакьлакьи 
сса байран ссал къаххуйри.

Елкалул лагма лавгун 
бия школалул дуклаки оьрч1ру, 
учительтал, оьрч1ал нитти- 
бутта, хъамал. Ц1усса шин 
хьуна дакьлакьисса байран 
дачин дувуна 7-мур классрал 
дуклаки душарал: Гъазиева 
Залмул ва Х1ажиева Ххади- 
жатлул. Шиккува ч1арав бив- 
хьусса столданух ябитлай 
бия: Хъусращиял школалул 
директор Х1ажиева Х1улайбат, 
ванил хъиривма Х1ажибуттаев 
Макъсуд, школалул завуч 
Гъазиев Аьбдул, Хъусращиял 
шяраваллил бак1чи Х1ажиев 
Эдуард. Ч1ал къавхьуну бай- 
ранналул гур дагьан дуван 
хъатру рищлай хъамалу оьв- 
куна Дякъил ттаттайн ва 
Марххала душнийн.

Гания гихуннай байран- 
налул гур хъиннура ххуйну 
дарчуна. Цалчинмур класс-

рава урч1илчинмур клас
сравун биянин оьрч1ал щал- 
лу бувуна Ц1усса шинаха- 
сса, елкалухасса балайрду, 
бувккуна ч1явусса шеърир- 
ду. Дякъил ттаттал дуллу
на оьрч1ан нац1ушивур- 
ттащ алсса кьуцурттив. 
Оьрч1ру учительтал, хъус
ращиял дямат Ц1усса щи- 
нащал барча бувуна школа
лул завучнал Гъазиев 
Аьбдуллул, шяраваллил 
бак1чинал Х1ажиев Эдуар- 
длул ва цайминналгу. Хъин
ну х1алулий бунияла ч1я- 
русса шиннардий Дякъил 
ттаттал ва Марххала душ- 
нил роллу дугьлай бивк1- 
миннал кунна дачин дурну 
бия байран Дякъил ттатта 
ва марххала душ. Ц1усса 
шин хьуна даркьуну махъ 
к1уп хьуна Дякъил ттаттану 
бивк1шиву школалул зузала 
Ш ахмандарова Качар, 
Марххала душну ванил оьр- 
ч1ал душ Шахмандарова 
Качар. (Утти Лаккуй мода- 
лувун дагьну дур Хъун- 
буттал ва Хъун ниттил цала

арсурваврал ва душарал 
оьрч1ан цала ц1арду дизай- 
сса аьдат)

Оьрч1ал байранналул 
сий гьаз дуван, оьрч1ру 
Ц1усса шинащал барча бу
ван шиккун бувк1ун бия 
Хъусращиял шяраваллил 
культуралул зузалт: Сулай- 
манов Марсел, Ванатиев 
Гриша, Ванатиева Марина, 
Даллаева Зульфия.Вайннал 
ккаккан бувуна уттисса жу
ла оьрмулуву ч1явуну хьуна 
бакьайсса нитти-буттал, 
вайннал арснал, арснал щар- 
нил дянивсса иширттан хас 
бувсса пьесалувасса сурат- 
ру. Мукунма вайннал щаллу 
бувуна балайрду, бивзуна 
къавт1ун. Циняв рязийну лив- 
ч1уна байрандалийн бувк1- 
мий.Мюрщиминнан Дякъил 
ттаттал кьуцуртту буллукун, 
бугьараминнан нах1усса 
дукралул ссупра т1ивт1уну 
бия школалул директорнал 
Х1улайбат Олеговнал. Барча 
ц1усса шин Хъусращиял жя- 
мат!

Х1.Х1усайнов

Барчаллагьрал чагъар
ЧТявумий жула Да 

гъусттаннал Аьрасатнал 
аьралуннаву къуллугъ 
буллалисса жагьилтал х1а 
писартурал цайра аьй 
къаданну къуллугъ буллан 
бик1ай. Дур жула жагьил 
турал каялувшиву дуллан 
ччисса зунттал инсантурал 
кьянкьасса хасиятгу. Ца-ца 
ч1умал цала хасият дуру 
ччин къархьуну х1аписар 
турайн мют1ий къахъанай 
аваза гьаз хьусса ч1уннугу 
шай. Х1асил хъинну ххуйну 
къуллугъ буллалиминнал 
сиях1 ххисса дур.

Вана уттигъанну Ккул 
лал районналийсса Ккуллал 
ш яравасса Аьлиханов 
Арсеннул нитти-буттайн 
Гулнарайн ва Шамиллуйн 
бувк1унни Ростовуллал ок 
руграйсса аьралий частрал 
командир полковник 
Белебородовлул барчал

лагьрал чагъар. Ва такну 
кТицТ буллай ур сержантнал 
чинналувусса Аьлиханов 
Арсенннул къуллугъ бул 
лалисса мутталий ккаккан 
бувшиву цува Ватан 
ххирасса аьралий пишалул 
луртама гьарта-гьарза 
дуван хТарачат буллалисса 
саллатТ ушиву.Ва мукуна

кТицТ буллай ур Арсен 
спортрал тТуркТурдавугу 
гьуртту хъанай ивкТшиву. 
Арсен цаяра къуллугърал 
лахъминнайн мютТисса 
гайннал хТурмат буллалисса, 
уставрайн бувну цайнма 
дагьаймур га цТана биттур 
дуллалисса саллатТ ивкТтиву 
буслай ур. Ва барчаллагь 
баян буллай ур Шамиллуйн 
ва Гулнарайн укунсса Ватан 
дуруччин муданагу хТадур 
сса саллатТ тарбия аврихлу 
ва чТа тТий ур щалагу 
Ккуллал шяраваллил 
жяматран тТайлабацТуртту.

Ж увагу чТа учинну 
А рсеннуха лавхьхьусса 
жагьилтал жула дянив гьарза 
хьуннав куну.

Суратрай: Аьлиханов 
Арсен

ХТ.Х1усайнов

К1интнил кьянкьану ц1уххинт1иссар
Жуч1ара зунттаву риз 

кьилул к1и рутаву кувний 
бигьану, рах1агну, лухччиний 
дулан хъанай гьарчагу, 
кувний дяркъу дусса марх- 
халттащалсса хьун ризкьи- 
читуран ризкьи интнихьхьун 
буккан бан зах1матсса ва 
жапасса шай.

Мукун зах1матсса 
к1и дуний, ризкьилун 
гъелисса ппаллу ва миннун 
к1и лахъиялун канансса 
лазуннарал луртанну духьур 
ча, ризкьичитуран лич1исса 
буруккин къабик1ай.

Вана гьашинугу к1и 
цила ихтиярду ялун личин 
дуллай дяркъу ва марххал- 
тту баву гужлан хъанай 
бунуккар.

Жул Ч1яйннал аьрща- 
райсса ризкьилуха зузисса 
ризкьичитуралгу к1и цукун- 
сса хьувив къак1уллича 
куну, ссуттила ризкьилул 
к1инттул канансса лазун 
нарал луртанну дишин х1ара 
чат бунни.

Ят1увахъай мина дир- 
хьусса, цува заллусса риз- 
кьичи-фермер Ибрагьимов 
Шамиллул цува заллусса 
техника ишла дурну, ссут
тила лазунннарал луртанну 
дирхьуна, фермалий муна 
ч1а ризкьичинан гьарца 
шарт1ру дузалну дур. 
Микку бур гъелисса къатта, 
миву телевизор, умываль 
ник, ц1у дишин пич, 
ччуччинмур чан къадай.

Мукунма ризкьилун 
гъелисса ппаллу, бюргъилун

буккан лавкьусса хъюрду 
дур, мунияту шикку зузисса 
кумагчи ризкьичитурангу 
бигьашиву дик1айр. Шамил 
лул фермалий заэвмий 
ризкьи лич1и бувну миннуха 
х1урмат бан х1арачат байр, 
мунияту ризкьигу интнихь
хьун саргъунну личайр, яла 
къалавгун, миккугу хъунмур 
ч1ин бияла цихьва Шамил- 
лухь бик1айр, му ур цувава 
ризкьилул х1ал к1улсса, 
учиннуча ирсирай нанисса 
ризкьичи, аьпа биву Шамил
лул бутта Кьадир ия ц1а 
дурксса ризкьичи.

Мукунма Къапланнай 
мащ илийсса жагьилсса 
ризкьичи Х1анапиев Къур- 
банаьли ризкьилул х1ал 
к1улсса ур.Мунач1а ферма- 
лийгу ххуйсса лазуннарал 
луртанну дур.Ц1анава Кьур 
банаьли заэвми лич1и-був 
ну миннуха х1урмат бачин 
буллай ур, ва гьарца аьркин- 
сса даруртту цила ч1умал 
бувайр.

Шарав фермалий зах1- 
мат бихьлахьисса риз- 
кьичитал Ибрагьимовхъул

щиярк1уй махъун къабагьну 
зий бур, т1айлар шикку 
ферма хьхьич1ара дурсса 
дуну, тикка- шикка лекьлай, 
вайннан даву чан къашай. 
Лазуни давривугу Ибрагьи
мов Аьбидлуп циннагу дурну, 
цайминнангу кумаг байссар 
цила техникалий, кувний 
щинал кьянатшивугу дуну 
зах1матшиву дик1ай. Риз- 
кьичитал ялапар хъанан 
къулайшиву дуссар шикку. 
Нагь, нис дай къатта бур 
чаннасса киражрай к1яла 
бувсса, сант дусса.

Уттиния тиннайгу к1и 
дахьра духланссар цила их- 
тиярдавун, мунияту ризкьи
лун къулайшивуртту бак1- 
райра дурну хъинни. Жула 
учайхха: Х1адурдува аьрава 
к1инттула, чана гъенттула», 
-увкуну.

Ка бакьиннав зуц1ун 
х1урмат бусса ризкьичитал, 
зула зах1мат бак1уйн буккан 
буван!.

А.Аьбдуллаев, 
жул кор.

БАРЧА БУННИ
2017-ку шинал 

декабрьданул 26-нний 100 
шин хьунни Аьрасатнал 
ЗАГС-ран. Агьалийнал 
буллалисса ташурду, ц1уну 
бувсса оьрч1ру сиях1райн 
ласлай ва цаймигу граж 
данский актардац1ун бав 
х1усса масъалартгу хьхьи 
ч1уннущаллубулпапаврихлу 
районналуп админист 
рациялул Х1урматрал 
грамоталийну барчабунни 
ва кьини районналул ЗАГС- 
рал каялувчи Рукьижат 
Щамххалова

Суратрай: райад 
министра циялул бак1чи 
нал заместитель С.Иль 
ясова Р.Щ амхалова 
барча буллай.

Рутанну тарихрал ч1ап1и
Вана дурк1унни жу Американал спортсментал,

ч1анна ц1усса 2018-ку шин. 
Цищала ларсун дурк1ун 
ц1усса щугълурду ва дард 
буруккинтту.

Ссайну дак1ний 
лирч1ур чирча ларгсса 
2017-ку шин.Му шин дия 
хъинну агьамсса, жула 
х1укуматрал му шинаву 
экономика хьхьич1уннай 
шаврину, агьалинал ах1вал 
хьхьич1унмай хьун бан 
бювхъунни, мугу цукунни 
чирча, яла лагьмур харжи 
лахъ хьунни, мунийну 
чансса харжи ласайсса 
агьалинал ах1вал хьхьич1ун 
май хьуссар, ххуйрихха. Му 
кунма, ларгсса шинал ца 
агьамсса ишну хьунни, 
жулла х1укуматраща бюв 
хьунни Аьрабнал х1укумат 
рай-Сириянаву дяъвилул ц1у 
паракьат дуван.Му ишгу 
бигьану къавхьунни, ч1яву 
сса зах1матру бишин ба 
гьунни. Муния махъгу та 
дяъвилул ц1у к1иен 
дуллалими чан бакъар, 
лич1лулну дунияллий 
паракьатшиву дуруччлан 
багьлай бур.

М укунма ц1усса 
шинаву хъунисса агьамсса 
ишру хьун най бур. Южная 
Кореянаву дунияллул дя 
нивсса спорт ххираминнал 
к1интнил т1урк1урду, 
Аьрасатнаву Президент 
увч1аву. Хъунмасса буру 
ккинттай бур жула агьали 
жула спортсментал К1инт 
нил олимпиадалийн ита 
къабакьлакьаврийн бувну. 
Миккугу цаннал допинг 
ишла. бувну бур т1ий циняв 
оькки буллан циванни, 
учайхха жула ца ц1ил 
къусул, ниц1ал кьали зия 
байссар куну. Марц1 лач 1 ал

телевизордануву буслай 
бурхха, тайннач1а хьхьич1а- 
ва спортраву зий бивк1сса 
тренертал, цукун тай аме
риканал спортсментал до- 
пингру ишла. буллай бивк1с- 
сарив, мигу к1уч1 бувну 
жула Аьрасатнал спортс
ментал оькки буллай бур. 
Аммаки жувагу къабац1ан- 
ну жула спортсментал ни- 
кирттайн бичин, оькки бан.

Мукунма мартрай хъа- 
нахъиссар гьашину Аьра
сатнал президент ц1уну 
увч1аву. Гуж бусса-акьлу 
бусса перзидент ухьурча, 
ми ч1умал жула х1укумат- 
гу гуж буссар. М иккугу 
ххуйну пикри бувну лайкь- 
манахлу ч1урду булунну.

Гьай-гьай дуссар утти- 
гу жуч1ара ч1ярусса диял 
дакъашивурпу, масалларан 
лагьмур харжи лахъ бувну 
технический зузалтрал 
харжи арх1ал бавц1унни 
специалистурал харжир 
дащал, ми диял дакъаши 
вурттугу духлаган дан 
хьуви. Ми цимурцаннияргу 
зах1матсса, оьлувкьусса ва 
заманнай, дунияллий 
хьхьич1ра-хьхьич1 пара 
кьатшиву дакьаву ч1а учин 
ну. Мугу ядан дуруччин 
хъинну бигьа бакъар. Ц1у 
сса шинал дайдихьулий ч1а 
учинну гьарманан ххуймур, 
хъинмур,х1арачатгу буллан 
ну жува гьарцама жула- 
жула къуллугърай. Му 
ч1умалли жула х1укумат 
хъиннура ц1акь хьун!.

Ц1уллушиву дулуннав 
гьариманахьхьун цила -цила 
буржру лайкьну биттур 
буллан!

А.Сулайманович

